MANITOBA BEL AHTLA DETTHIYE DENE DEGHADEH GHADAUNELTEGHN
GHUDTTHI BEDTASIH GHOTLEH GHA EDITLIS GHOLIH UNIVERSITIES CHU
COLLEGES CHU KUWE GHOCHO SCHOOLS DTZI BOARDS YEDTADADTIH GHA

DEGHADEH GHOTEGHEH GHUNIDHEN GHU DENE GHADAUNELTEGHN

Nunih nedja Manitoba keyah universities chu colleges chu school boards

ke dadethiltthi nidthen ghu, nughinegheh sih datthei dene chu dene
ghadaunelteghni chu nughel nadeh ghu nuhtzen danih ghidtah ghuzuh

dene ghaunelteghni ghai, bedtchaniyeh chu dtandtu asi kK'a daneltaghai chu
ghoghadeh asi Kodadelyai chu benih dta nuhtzedanih eyi bedtasih ghuzuh dene
ghaunelteghen gha.Nedja Manitoba keyagha detthiyeh dene nabih kundtuh
yanatheh ghogha ghunidhen ghighel dene ghaunelteghn de bedtodeah ghudtthi
detthiyeh dene beghundih kesih ahtla yedtodelah ghas.

Nunih tthi ghokaniltah sih dtahtthei dene dalih, chu tanitzeni chu teghna chu eyi
dene kodheh detthiye beghoniyeh tthi etladuni ghudtthi bedtchaniye chu beyatiye
chu dtandtu nanighedei chu dtandtu ghudel sih chu dettiyeh etledaldteh ghileh. Eyi
ghel tthi dtah dunilthah ghodtzen nutzendaghinih tthi bekaniltah dezah masih
benildhen Anishnaabeg ghodtzi dene chu, ena Cree chu, Oji-Cree ena chu, Dene
chu, Dakota dene chu teghna chu tanidtzeni chu detthiyeh ahlidi sih.

Nunih ghokaniltah sih didi dtatthei dene daghidli ghodhedi netheh bel lamasi
Treaty gholih nisi ghidtah dtattei dene dtah bedtzen ghultah ghunidhen sih

chu tzamba naalya nisi chu ghidtah Canadian Constitution Ke dtaghodih chu
nunih dtatthei dene dtandtu benididih sih chu dta nuhtzen ghulta nidhen sih
detthiyeh beghundi Kodilyah. Yanisi etleghildteh ghileh kesi ghuthideli chu
dtandtu nuhtzedelnih landtu nughel ghuduldhedi eyi ghodta dadathidtah etlo eyi
kunaudeldhed nisi budehdi dtes nedja Canada Keyagha.

Nuhni ghokaniltah sih ghoteh eltthi ghultzi gha nidthen ghudeni ghileh kulu suwa
nudeldtthed ah dene ghaunelteghni ghidli nugha bedtasi dtatthei dene deghade
ghadaunultah nidthen UN Declaration on the Rights of Indigenous Peoples dtadadi

nisi bekesi.

Nuhni ghudtzighidi dezah nidthen dtatthei dene chu dtadtthei dene ghilei chu dtandtu
etleghuldteh ghileh kesi ghuduldtthed nisi naghunelyeh gha kesi ahtla eghalaghuda

sni basi yati nindtai kesi nedja Manitoba keyagha, eltzetzedi dta ahtla asi ghuthiltzi

de bedta ahtla bedtodethilah gha bedtah yatih nindtai tthi kesi etlutughn landteh gha.
Eyi ghel tthi dtah bedtasi eltzighidi ghadja desi bekaunedtah ghu bekesghudedli ghu
beghauneghedtah kesi bughedi gha elkedtchai dene tlah ghai eyi sih. Didi bedtah
detthiyeh naghidtsed gha de, dta ghodtzi kuwe ghodtzi daghidli si tthi ghokadaneltah
dezahs etlel yadtzeti ghu eltlelghulnih ghu yanatheh ghoba nidthen ghu ahtla

ghidel si. Didi kaneh yanisi ghaiye June 2,2015 ekughu Truth and Reconciliation
Commission of Canada dtadadi nisi bekesi dene ghauneltegheni basi yati niniah nisi

eyi bekaunedtah kesi gha ghodis.

EYl TTHEH KESI BEKAUNEDTAH GHA

DTA DENE KUNDTU GHADAGHUNELTEGHN DADI DENE
GHAUNELTETEGHN KUWE DALIH DADI GHU, DU DAGHIDE
GHA DADIS:

1. Dtatthei dene dahli dene edekesdadedli etleldtei kesi ahtla budelah ghu
eltthi basi edegha yanathe ghodtasi ghadel gha etletzeltei kesi beyatiye
chu, bedtchaniyeh chu ghokaunedtai ghade chu dta asi kodelyai gha
ghadaunelteghn gha.

2. Ehtlughelyei dta dtandtu asi ghoKodedjai, dene yatiye chu yanisi dtandtu
dene benih dta asi ghogha naneghodhed ghidta asi ghotleh nisi chu eyed
ghodttheh dandtu asi ghegah nisi chu dandtu dene ghaunelteghn gha editlis
ghegah nisi chu ghel ghultah kesi bedtaghodtih gha.

3. Asighokaunedtai dta asi ghughilai eyi dta asi ghokodedjai, kundtu, asi
ghogha dene ghaunelteghn gha ghonih chu ghadeh yanisi ghodtzi dughuh
ghotzenildughi ghodtzen ghogha dtatthei dene tthi begha ghonih dehtlis
ghigha beghundi kes;

4. Dta dene ghadaunelteghn desih ghotegheh betzedih ghu dtandtu ghuzuh
ghu ghadauneltaghn ghilih ghughilai ghadeh kundtu bebah senughundtai
kagholdhed ghas;

5. Ghogha yadtih ghodta dtandtu dta dene ghadaunelteghn sih, ghodta
ghudenih dene ghaunelteghni kuwe nandihl ghulya ghilih sih tthi segholyeh
gha beba ghudehnih gha;

6. Dta tthei dene dahlih bebah dene ghaunelteghni kuwe ghegah kesi dta
ghadaunelteghn desi dene bedtchaniyeh beyatiye chu dtandtu nanighedei chu
dettiye etleldaldteh ghilei kodja dezas etletchedelih ghedih.

7. Ghoahneltei ghenih ghughiltzai ghadeh sekuwi ghaunelteghni kuwe chu
dta ahlnethi dahlih ahtlo ghadaunelteghni chu tthi ghughedih chu ghadeh
dtanilthai nighidel sih tthi budehdtih ghas;

8. Dtah dene deghadeh ghadauneltah sih chu dta dene ghaunelteghni suwau
dene ghadauneltaghn sih chu tthi bekaunedtah gholyeh ghas;

9. Dene elkedtchai deghadeh detthiyeh bebah kesi ghadaunelteghn gha
Manitoba keyaghah detthiyeh beghundi kesi, dtahtthei dene ghu, teghna
ghu, tahnitzeni chu detthiyeh ahtla; eyi ghel tthi,

10.  Government dahli chu dtak’e la ghulih daalih si chu bel ghogha yatih
ghighadeh eyi dta dene deghadeh ghadauneltaghn sih bebah ghudehni
gholyeh gha la bazih.

Dta bizih daditlisi eyi didi dtaghodi kesi seghulye danidheni eyis didi Blueprint bekesi. Dtakee dene ghauneltegheni kuwe gholah sih, eyi dadi ghu, ahtla eltzighidih ghidta
ahtla ghughultzi didi editlis dtah gheni, dtandtu bughuhdi ghu yadtih tthi ghughulchu ghu senughudtah dtatthei dene dalih deghadeh ghadaunelteghn ghigha etlezeldtei
kesi dta eltthi naudeltthed ghileh nisi naunelyei kesi dadi. Sulaghi ghaiye gha Manitoba bel ahtla eltzetzedi gha dene ghaunelteghni basi Blueprint gholih ghotleh gha yatih

nindtai eyi sih, didi ghaiyeh 2016 bunidhi gha eyis.

Mr. Paul Vogt, President and CEO

Dr. Cheryl Pauls, President

Canadian Mennonite University

Dr. Gabor Csepregi, President

Université de Saint-Boniface

Mr. Konrad Jonasson, President and Vice-Chancellor

University College of the North

Dr. Annette Trimbee, President and Vice-Chancellor

